
ítróttur

beinleiðis horna í málið 
aftanfyri Kára Jacobsen, 
sum fyri fyrstu ferð síðani 
6. oktober 2012 vardi málið 
í bestu deildini fyri FC 
Suðuroy. Innskifti Christian 
Høgni Jacobsen skoraði 
fyrsta málið fyri NSÍ í ár.

-Í dag megnaðu vit ikki 
setningin, sum vit ætlaðu. 
Teir áttu spælið fult og heilt, 
eftir at eitt korter var farið. 
Vit mugu reisa okkum aftur, 
og tað ætla vit at gera longu 
sunnudagin á heimavølli 
ímóti KÍ, sigur Símun 
Samuelsen, sum fyri aðru 
ferð í hesum umfarinum var 
millum teir fyrstu ellivu hjá 
FC Suðuroy.

NSÍ venjarin Trygvi 
Mortensen var fegin, nú tað 
eydnaðist at vinna, eftir tvey 
tap á útivølli:

-Vit svaraðu beinanvegin 
aftur, eftir at teir vóru 
komnir framum, og tað eyd
naðist væl við ágangandi 
spælarunum, sum vit eiga. 
Hóast vit skoraðu fimm 
ferðir, so høvdu vit møgu
leikar at skora uppaft
ur fleiri mál, og í verjuni 
var tað sannførandi. Árni 
Frederiksberg vísti, hvussu 
raskur og dugnaligur hann 
er, og hvussu gott skot hann 
hevur. Tað var hugaligt, at 

hann skoraði tríggjar ferðir, 
sigur Trygvi Mortensen.

Bagge var vónbrotin
Við 3-1 sigri á AB styrkti HB 
um sína støðu í kappingini 
um europeiskt atgongu
merki. Innskifti Poul Inga
son staðfesti sigurin. Tað 
kom væl við, tí hetta var 
fyrsta málið hjá honum í 
landskappingini í ár.

Milan Cimburovic, nýggi 
HB venjarin, var ovurfegin:

-Kenslan er góð, og tað 
er hugaligt, at áskoðararnir 
stuðlaðu okkum so væl. Eitt 
herðaklapp til spælararnar, 
sum vístu góðan hugburð 
og skoraðu trý mál. Spælar
arnir runnu nógv, og tað var 
hugaligt at síggja, at bland
ingin millum ungar og eldri 
spælarar riggaði so væl.

Veteranarnir Fróði Ben
jaminsen og Christian R. 
Mouritsen skoraðu tvey tey 
fyrstu málini eftir lítið sann
førandi AB verjuspæl.

Tá ið Jógvan Skeel Nolsøe 
minkaði um munin til 2-1, 
kveiktist AB vónin eina løtu, 
men avrikið var einki at reypa 
av, og AB venjarin Sámal Erik 
Hentze var vónbrotin:

-Hugburðurin var ikki 
góður, og eg eri ógvuliga 
vónbrotin. Spælararnir 
hava havt eina heila viku 

at fyrireika seg til stóru av
bjóðingina í Gundadali ímóti 
HB, men kortini vóru teir 
ikki klárir, tá ið tað galt. Vit 

 
Víkingur-ÍF 4-2 (1-0)
1-0: Philip Djordjevic 3.
2-0: Finnur Justinussen 51.
2-1: Jan Ó. Ellingsgaard 62.
3-1: Súni Olsen 78.
4-1: Hanus Jacobsen 85.
4-2: Andy Olsen 91.

Dómari: Alex Troleis

Víkingur: Geza Turi – Bárður Hansen, Atli Gregersen, Erling 
Jacobsen, Hanus Jacobsen – Hans Jørgen Djurhuus, Gunnar 
Vatnhamar (Gert Hansen, 70.) - Andreas Lava Olsen, Heðin 
Hansen (Páll M. Joensen, 84.), Philip Djordjevic (Súni Olsen, 25.) - 
Finnur Justinussen
Gult kort: Hans Jørgen Djurhuus, Andreas Lava Olsen

ÍF: Predrag Markovic – Leivur Joensen, Bartal Eliasen, Poul N. 
Mikkelsen, Jan Ó. Ellingsgaard (Kristoffur Jakobsen, 76.) – Ari Ó. 
Ellingsgaard, Fritleif í Lambanum (Frank Poulsen, 67.), Karl Løkin, 
Nenad Saric (Andy Olsen, 53.) – Adeshina Lawal, Clayton Soares
Gult kort: Bartal Eliasen, Poul N. Mikkelsen, Ari Ó. Ellingsgaard

EB/Streymur-B36 0-5 (0-2)
0-1: Høgni Eysturoy 43.
0-2: Benjamin Heinesen 44.
0-3:Hans Pauli Samuelsen 53.
0-4: sjálvmál 68.
0-5: Lukasz Cieslewicz 74.

Dómari: Páll Augustinussen

EB/Streymur: Jákup Andrias Hansen - Hanus Olsen, Árni G. 
Olsen, Andras Olsen, Ragnar B. Danielsen - Ólavur Høghamar 
Ejdesgaard (Pól Sigurð Kristiansen, 61.), Rógvi Egilstoft Nielsen - 
Jan á Høgaryggi (Teitur K. Johansen, 61.), Brian Olsen, Niels Pauli 
Danielsen - Leif Niclasen (Arnar Dam, 79.)
Gult kort: eingin

B36: Tórður Thomsen – Høgni Eysturoy, Jónas þór Næs, Odmar 
Færø, Alex Mellemgaard (Bjarni Petersen, 77.) – Róaldur 
Jakobsen (Árni G. Nielsen, 53.), Gestur B. Dam - Benjamin 
Heinesen (Rasmus Dan Sørensen, 66.), Hanus Thorleifsson, Hans 
Pauli Samuelsen - Lukasz Cieslewicz
Gult kort: eingin

TB-KÍ 1-1 (0-1)
0-1: Heðin Klakstein 16.
1-1: sjálvmál 86.

Dómari: Kári J. á Høvdanum

TB: Ivan Stojkovic – Carl Mikkjal Bech (Jákup B. Thomasen, 81.), 
Teitur Olsen, Eirikur M. Ellendersen, Andri Freyr Björnsson – 
Teitur Justinussen, Rógvi Joensen, Jonas Gejel Hansen, Patrik 
Johannesen, Arthur D. Poulsen (Ragnar Joensen, 64.) – Albert Adu
Gult kort: Andri Freyr Björnsson, Carl Mikkjal Bech, Eirikur M. 
Ellendersen, Ragnar Joensen 

KÍ: Meinhardt Joensen – Sørmundur Kalsø, Jonas Flindt 
Rasmussen, Ndende Adama Guéye, Mayowa Oladele Alli – 
Ísak Simonsen (Tórur Justesen, 67.), Hjalgrím Elttør (Gunnar 
Christiansen, 90.), Jákup B. Andreasen, Heðin Klakstein – Atli 
Danielsen, Jóannes Bjartalíð
Gult kort: Jákup B. Andreasen, Mayowa Oladele Alli, Heðin 
Klakstein, 

NSÍ-FC Suðuroy 5-1 (3-1)
0-1: Salmundur Bech 5.
1-1: Klæmint A. Olsen 10.
2-1: Árni Frederiksberg 17.
3-1: Árni Frederiksberg 39.
4-1: Christian Høgni Jacobsen 62.
5-1: Árni Frederiksberg 69.

Dómari: Eiler Rasmussen

NSÍ: Andras Gango – Johan Jacobsen, Jens Joensen, Per 
Langgaard, Einar Tróndargjógv (Jónhard Frederiksberg, 27.) – 
Hákun Edmundsson (Christian Høgni Jacobsen, 51.), Haraldur 
R. Højgaard - Jann Martin Mortensen, Magnus H. Olsen, Árni 
Frederiksberg - Klæmint A. Olsen
Gult kort: Johan Jacobsen, Árni Frederiksberg, Jens Joensen

FC Suðuroy: Kári Jacobsen – Dánjal Godtfred (John Villi Leo, 
86.), Christian Valerian Iobashvili, Tóki Mortensen (Heini Bech, 
46.) – Palli Augustinussen, Heri E. Kjærbo – Búi Egilsson (Teitur 
Mortensen, 81.), Salmundur Bech, Símun Samuelen – Mamuka 
Toronjadze
Gult kort: Salmundur Bech, Christian Ibeagha, Valerian 
Iobashvili, Mamuka Toronjadze

Petur Asbjørn Lervig
víkingur

Plikt sigurin yvir granninum 
fingið til høldar. Heldur lættliga 
vildi onkur sagt, men keðiligt 
at tann sum skal leiða dystin 
missur takið, og tískil íkoma 
støður har bæði leikara og 
viðhalds fólk standa spyrjandi 
yvir tað sum dømt verður ella 
heldur meira yvir tað sum ikki 
verður dømt. Men nú hyggja 
vit fram ímotir odda brakinum 
ímotir B36. 

fjepparin

Kristian Joensen
kí

Hatta var sama søga sum 
seinast. Tvøramenn finna ikki 
út av at skora og so hjalpa vit 
teimum. Vit eru so gávumildur at 
vit fáa í menniskjur góður tokki 
at líkjast eini joke. Nú fóru FM 
vónirnar, men enn kann Europa 
røkkast. Koyr á KÍ

fjepparin

taptu allar nærdystirnar, 
teir skoraðu trý mál í lítið 
vandamiklum støðum, og 
tá ið eingin av okkara tók 
ábyrgd, so ber tað ikki til, var 
niðurstøðan hjá AB venjara
num, sum sigur seg heilt 
víst rokna við, at hansara 
spælarar fara ikki at endur
taka so vánaligt avrik.  

KÍ kiksaði aftur 
í Trongisvági
Leiðslan var tepur, men inn
til tað restaðu stórir fimm 
minuttir bendi alt á, at KÍ 
fór at vinna tepran útisigur 
ímóti TB. Heðin Klakstein, 
sum man vera ársins spælari 
hjá klaksvíkingum, setti hol 
á, tá ið eitt korter var farið. 
Hetta var níggjunda málið 
hjá Heðini í ár.

Fimm minuttir undan 
dystarenda gjørdi KÍ sjálv
mál, og harvið endurtóku 
klaksvíkingar brølaran frá 
fyrsta umfari, tá ið teir góvu 
TB útjavnandi málið.

Veteranmálverjin Mein
hardt Joensen tekur ábyrgd
ina á seg fyri sjálvmálinum:

-Talan var um samskiftis
trupulleika millum meg og 
høgra vongverja Sørmund 
Kalsø. Eg rópti ikki nóg hart 
og avgjørt. Sørmund rann 
bóltin upp eftir langa fram

legging, men tá ið hann við 
høvdinum legði bóltin aftur 
til mín, var eg farin fram úr 
málinum, og so sigldi bólt
urin í málið. Tað kennist sum 
størri vónbrot, enn tað var í 
fyrsta umfari, tá ið tað var 
vøllurin, sum spældi mær 
og okkum eitt puss, sigur KÍ 
málverjin. 

Serliga í 1. hálvleiki var KÍ 
omaná, men tað var ikki nóg 
sannførandi:

-Tíverri fingu vit ongantíð 
frið á samanspælið og liðav
rikið. Kortini bendi alt á sig
urin, tí teir spældu seg ikki til 
upplagdar málmøguleikar, 
sigur Meinhardt Joensen.

TB málverjin Ivan Stojko
vic ásannar, at talan var um 
sera heppið mál, sum bara 11. 
TB javnleikin við sær:

-Eg haldi, at vit í 2. hálv
leiki høvdu so nógv trýst, at 
eitt mál til okkum lá í luftini. 
Talan var um tætta uppgerð, 
og vit eru nøgdir við javn
leikin. Vit stríðast hvørja 
ferð alla tíðina, og tað hevur 
borið fleiri stig við sær, og 
vit eru ikki so illa nøgdir við 
støðuna, sum hon er.


